
Inatsisartut Suleriaasianni § 33 naapertorlugu aalajangiiffigisassatut siunnersuut imaattoq 

matumuuna saqqummiuppara:  

Qimusserluni umimmanniarnermut immikkut ilassutitut pisassiissummik 

aalajangersaanissaamik siunnersuuteqarnissamut Naalakkersuisut saqqummiussinissaannik 

peqquneqarnissaannik kingusinnerpaamik Inatsisartut UPA2027-mi aalajangiiffigisassaattut 

siunnersuut. Ilassutitut pisassiissutit annertussusaat kiisalu qanoq ilusilersorneqarnissaat 

agguaanneqarnissaallu biologit siunnersuinerat aammalu attuumassuteqartut tamaasa 

suleqatigalugit aalajangersarneqassapput.  

(Inatsisartunut ilaasortaq Erik Jensen, Siumut)  

Siullermik qujanaq siunnersuutinnut pingaaruteqartumut Erik Jensen  

Demokraatiniit kulturitsinnut attassineq pingaartipparput taamaammat uumap aaliangiiffissatut 

siunnersuutip qaqinneqarnera naleqarluartutut isigaarput. 

Qimusserluni umimmanniarneq ukiuni kingullerni soorluli tammakariartulersimasoq, tamannalu 

assut uggornaqaaq tassami qimusserluni umimmanniarneq Kalaallit kulturitsinnut 

attuumassuteqarluarmat, suminngaanneerfinnilu Sisimiuni meeraanitsinni ersarinnikuugaluarput 

februarip qaammataani qimusserlutik aallakaasarnikuupput,  

Massakkullu siunnersuuteqartup eqqaariigaa ajoraluartumik takussaaleraluttuinnarsimavoq 

qamuteralaat, ATV, UTV assigisaallu atorneqarnerulersimallutik, ineriartornerup 

atortorissaarutitigut soorunami sunniutai malugiuassavagut taamaammat politikkikkut sinaakkutit 

inatsisillu pioreersut illersornissaanut nukkissartuassavagut. 

Qimussertartulli aamma atugassarititaat  qimmillu nerisassaqarniarnerannik 

oqalisaassinissaq piffissami uani tulluarsaasinnaasariaqalersimavugut, soorlu sumiiffiit ilaanni 

atorfissaqartinneqarpoq imeq kuuinnartoq atorluarnissaa aammalu nerukkaatinut 

oqilisaassinissaq soorlu arfermik pisaqartalertoqarsinnaanersoq periarfissaassappammi 

nerukkaatinut atorluarsinnaammat.  

Sumiiffimmiik sumiiffimmut qimussernermik atuisariaatsit assigiinngitsut atugassarititanut 

tunngasut siammasissumik eqqartorneqarnissaat pisariaqarpoq, atuisullu ilisimasaannik 

paasisaqarluarnissaq Demokraatiniik pingaartipparput. Qimussimik umimmanniarneq 

tammassanngippat pisiariaqarpoq aamma qimussertartutta qimminik atuisariaasiat aamma 

kinguaariinnut ingerlaqqittariaqartoq, naleqartinnerullunilu.  

Ullumikkullu inooriaatsimik atuisariaasitta aamma pisariippallaartutut isikkunitsittarpaa, 

sukkanerusumik periuseqarnissaq sungiunneqariartuinnarnera pissutaaqataasumik. Inuulli 

tamanna nammineerluni suna iluarinerunerlugu imaluunniit periuseq suna toqqarnerlugu 

apeqqutaasarluni. Politikkikkulli piujuartitsineq qangaaniillu eriagisagut attatiinnarnissaanik 

sinaakkutit inatsisillu oqallisigalugillu aaqqiviginnaasarpagut. 

”Naalakkersuisut suli annertunerusumik qaannamik qimussimillu ileqqutoqqat malillugit 

piniariaatsinik tapersersuinissaat, attassiinnarnissaat nukittorsaanissaallu pillugit Inatsisartut 

aalajangiiffigisassaattut siunnersuut. Naalakkersuisut aqutsinerat pissaaq inatsisit atuuttut 

malillugit aamma qaqugumulluunniit tunngaveqarnissaq malinneqassalluni.” atuuttussamik 

Taamatut oqaaseqarlunga oqallinnissaq Inatsisartunut tunniuppara. ______________________ 

